
Қазақ тілі мен әдебиеті сабақтарында оқушылардың фyнкциoнaлдық сауаттылығын қалыптастыру
              Функционалдық сауаттылығы – бұл адамның сыртқы ортамен қарым-қатынасқа түсе алу қабілеті және сол ортаға барынша тез бейімделе алуы мен қарым-қатынас жасай алу деңгейінің көрсеткіші. Функционалдық сауаттылығын қалыптастыру – оқушының танымдық-қатысымдық қабілеттерін дамытып, ішкі мүдделерін әлеуметтік сұраныммен үйлестіру жолы. Оқушылардың фyнкциoнaлдық сауаттылығын дамытуда оқу бағдарламасындағы әрбір пәннің рөлі зор. Соның ішінде қазақ тілі мен әдебиеттік оқу пәнінің алатын орны ерекше. Қазақ тілінің грамматикасын терең меңгерген оқушы, қоғамның кез келген саласында қиналмай жұмыс істеп, өзінің функционалды сауаттылығын көрсете алады. Мұғалім оқушының бойына әлеуметтік ортаға бейімделуіне,    алған білімін тәжірибелік жағдайда тиімді пайдалана отырып негізгі құзіреттіліктерін енгізу керек. Әдебиет – оқушыға беймәлім өмірді танытатын қуатты құрал. Әдебиет арқылы   біз оқушыларға ұлттық болмысымызды, асыл қасиеттерімізді танытамыз. Өнер, ғылым бар   жұртта өскелең ұрпақ тәрбиені ата-анадан да, мектептен де, араласатын ортасынан да, өздері оқып жүрген қазақ әдебиетіндегі түрлі аңыз ертегілерден де аларына ешкім шүбә келтірмейді. Қазақ әдебиетіндегі көркем туындыларды оқыған сайын өмір сырын, Отан,   ерлік, елдік, жақсылық, жамандық, секілді ұғымдардың мәнін оқушы терең аңғарады. Олар   өнерді сүйетін, одан рухани ләззат ала білетін, көркемдік талғамы бар, адамгершілікті, нәзік сезімді болып өседі. Әдебиет арқылы оқушы бойында өмір туралы дұрыс талғам, түсінік   қалыптастырамыз. Қазақ әдебиетіндегі көркем туындылар арқылы қалаған мамандықты   игеріп, өмірден өз орнын табуларына, қалаулы азамат болып өсулеріне тигізетін әсері мол.      Пән мұғалімі оқушының назарын аудару үшін сабақ кезінде әртүрлі тақырыптық, пәнаралық, сыныпаралық байланыс орнатып, қызықты әңгімелерді сахналық көрініс ретінде өтуді ұйымдастыра білуі қажет. Сонымен қатар, түрлі көрнекілік құралдарын   қолдану, сұрақ-жауап, талдау, жинақтау, ажырату, тақтаға жазу, айтқан ойды мысалдармен дәлелдеу, сөздікпен жұмыс, проблемалық мәселелерге жауап беру, нақтылы және жалпылама тапсырмалар беріп, шағын шығармашылық жұмыстарды орындату, оқушының бірін-бірі сынауы, өзіндік пікір білдіруі, баяндама жасауы, ғылыми зерттеу жазып қорғауы т.б. алуан түрлі әдіс-тәсілдерді қолдануы керек. Осындай әдіс-тәсілдерді түрлендіріп,    жүйелі түрде пайдаланып мұғалімнің шәкірттері өз бетімен жұмыс істеуге тез үйренеді.       Қазақ тілі жүйесінен білім алу, қазақша тіл мәдениетін қалыптастыру, қазақша тіл және сөйлеу сауаттылығын қалыптастыру және дамыту арқылы қазақша тілдік тұлға қалыптастыру – қазақ тілін оқыту арқылы оқушылардың фyнкциoнaлдық сауаттылығын дамытудың басты мақсаты болып танылады .Оқушылардың фyнкциoнaлдық сауаттылығын дамытуда қазақ тілінің фyнкциoнaлдық-коммуникативтік тұрғыдан меңгертілуі басты орында болуы керек. Оқушыларының фyнкциoнaлдық сауаттылығын дамытуда оқу   бағдарламасындағы әрбір пәннің рөлі зор. Педагогтың шеберлігі, яғни шығармашылық пен   жауапкершілікті ұштастырып сабақ өтуі, бұл заман талабынан туындап отырған мәселе.   Жоғары деңгейде сабақ беретін мұғалімнің алдынан шыққан оқушы – өмірбойында өз жолын адаспай табады, азамат болып қалыптасады. Бүгінгі қоғамның талабы оқушының   пән арқылы мектептен тыс өмірде қолдана алатын құзіреттіліктерді меңгеруін қажет етуде.             Осыған байланысты қазақ тілі пәнінің мақсаты оқушының әлеуметтік-қоғамдық ортада сөйлесім әрекетінің түрлерін өз қажетіне қарай қолдана алуын қамтамасыз ететін фyнкциoнaлдық сауаттылықты қалыптастыру болып белгіленді. Бұл мақсатқа жету үшін   жаңа бағыттағы білім мазмұнының макромоделі анықталды. Мұнда    лингвомәденитанымдық аспектілерге ерекше көңіл бөлінді. Онда тіл – мәдениет – білім   үшеуі бірлікте ұсынылады. Оқушылардың фyнкциoнaлдық сауаттылығын   қалыптастырудың тиімді әдістері ретінде оқытудың қатысымдық әдісін, рөлдік ойын әдісін, дара тұлғаға бағдарланған оқыту әдісін, сұрақ-жауап әдісін атауға болады. Осындай   сабақтар оқушылардың ойлау қабілетін дамытуға, тілдерін байытуға, сөйлем құрау шеберліктерін жетілдіруге көмектеседі. Сонымен, фyнкциoнaлдық сауаттылығы — бұл   адамдардың әлеуметтік ,мәдени, саяси және экономикалық қызметтерге белсене араласуы, яғни бүгінгі заманымызда жасына қарамай ілесіп отыруы, адамның мамандығына , жасына қарамай үнемі білімін жетілдіруі керек. Баяндаманың соңында қазақ тілі пәнінен оқушының   фyнкциoнaлдық сауаттылығын дамыту мәселесіне мынандай тұжырымдарманы ұсынуға болады: 
 1.Оқушыларды бірінші сабақтан бастап сөйлесім әрекетінің түрлерін (айтылым, жазылым, тыңдалым, оқылым, тілдесім) меңгерте білу 
2. Оқушылардың алған білімдерін өмірде, кез-келген жағдайда, әлеуметтік ортада қолдана алуға үйрету; 
3.Мемлекеттік тілде ауызша,жазбаша қарым-қатынас жасау; 
4.Әлеуметтік талаптарына сай келу үшін оқушының ақпараттық технологияларды қолдану және мәселенің шешімін табуға үйрету; 
5. Оқушылардың өмірге бейімделуіне үйрету ;
 6. Оқушылардың жеке қабілеттерін дамыту; 
  7.Оқушылардың әлеуметтік-мәдени дағдыларын дамыту; 
  8. Қазақ халқының салт –дәстүрін, мәдениетін, тарихын құрметтеу;
    Ортақ Отанымыз – Қазақстанның одан әрі, Мәңгілік Ел болып өркендеуі үшін, жан – жақты дамуы үшін оқушылардың фyнкциoнaлдық сауаттылығын дамытып және мұғалімдер тек қана адал еңбек етіп, фyнкциoнaлдық сауаттылығы бар тұлға тәрбиелеп шығаруға керекпіз. «Білімнен қымбат нәрсе жоқ, көңілде жатса баспайды тот» дегендей   оқушылар алған сапалы білімдерін, тәрбиесін, бойға дарыған өнерлерін үнемі жаңғыртып, жетілдіріп оны ғылыми жетістіктермен толықтырып отыруы тиіс

